
ABSTRAK 

 

Sistem pengambilan pekerja berasaskan web merupakan satu kemudahan yang banyak 

disedia oleh organisasi atau agensi pengambilan pekerja. Sistem seperti ini akan 

memudahkan kedua-dua pihak iaitu pemohon pekerjaan dan majikan kerana ia bersifat 

mudah digunakan, menjimat masa dan wang. Namun, tidak kesemua sistem 

pengambilan pekerja bersifat mesra pengguna. Oleh itu, kajian ini akan membangun 

sebuah sistem pengambilan pekerja di UKM (UKM Recruit) yang menyedia platform 

berpusat untuk mengendali permohonan pekerjaan. Permohonan ini akan dihantar 

kepada Bahagian Sumber Manusia UKM. UKM Recruit menyedia fungsian seperti 

memberi notifikasi status permohonan pekerjaan. Kajian ini menggunakan kaedah 

temubual iaitu dengan mendapatkan keperluan pengguna daripada Bahagian Sumber 

Manusia UKM. Metodologi yang digunakan untuk membangunkan sistem UKM 

Recruit ini ialah Incremental. Sistem UKM Recruit akan dibangunkan menggunakan 

rangka kerja PHP Laravel dan pangkalan data MySQL. 

1 PENGENALAN 

Sistem Pengurusan Permohonan Jawatan Universiti Kebangsaan Malaysia (SPPJ 

UKM) merupakan sebuah sistem maklumat yang memudahkan Universiti Kebangsaan 

Malaysia untuk mengambil kakitangan bekerja di institut pengajian tinggi awam 

tersebut. Sistem ini ditadbir oleh Pusat Teknologi Maklumat UKM. Pengguna sistem 

ini ialah Bahagian Sumber Manusia Jabatan Pendaftar (BSM UKM) dan pemohon 

pekerjaan yang ingin memohon pekerjaan di UKM.  

 Pemohon pekerjaan perlu membuat pendaftaran melalui sistem SPPJ UKM dengan 

memasukkan nombor kad pengenalan serta nama pemohon. Pemohon pekerjaan akan 

diberikan nombor permohonan yang dijana oleh sistem tersebut. Pemohon pekerjaan 

perlu log masuk ke dalam sistem ini menggunakan nama dan nombor permohonan 

tersebut. Setelah log masuk, pemohon pekerjaan perlu mengisi maklumat peribadi, 

akademik dan pengalaman pekerjaan serta memuatnaik gambar mereka. Mereka diberi 

pilihan untuk memohon pekerjaan berdasarkan tawaran pekerjaan yang terbuka. 

Mereka dibolehkan untuk memohon lebih daripada satu tawaran pekerjaan. Resume 

akan dijana oleh sistem berdasarkan maklumat yang diisi oleh pemohon pekerjaan. 

Setelah mereka mengisi semua maklumat yang diperlukan, permohonan pekerjaan akan 

dihantar. Mereka boleh mengemas kini maklumat yang diisi. Pemohon pekerjaan juga 

boleh memeriksa status permohonan mereka. 

2 PENYATAAN MASALAH 

Sistem SPPJ UKM tidak menyimpan maklumat resume pemohon pekerjaan di dalam 

sistem. Hal ini menyebabkan sekiranya pemohon pekerjaan ingin membuat 

permohonan yang baharu, proses pengisian maklumat perlu dilakukan semula. Sistem 

SPPJ UKM kerap mengalami masalah teknikal. Masalah ralat seperti tidak boleh 

memuatnaik gambar menyukarkan pihak pemohon pekerjaan. Kehilangan rekod 

permohonan juga memberi kesukaran untuk pemohon pekerjaan. Status permohonan 

pekerjaan di dalam sistem tersebut mengambil masa yang lama untuk dikemas kini. 

Sistem SPPJ UKM tidak mempunyai fungsi notifikasi untuk pemohon pekerjaan 

menjejak perkembangan proses permohonan mereka.   

 Bilangan resume yang banyak dan tidak memenuhi syarat permohonan menyebabkan 

BSM UKM mengambil masa yang lama untuk menilai resume. 

 

3 OBJEKTIF KAJIAN 

Objektif projek sistem pengurusan permohonan jawatan UKM ini ialah untuk 

membangunkan sebuah sistem yang membolehkan:  

i. Menyediakan platform untuk pemohon pekerjaan untuk memohon 

pekerjaan di UKM. Sistem UKM Recruit menyediakan fungsi untuk 

pemohon pekerjaan dapat membuat profil dengan mengisi maklumat resume 

mereka. Permohonan pekerjaan dapat dilakukan melalui profil yang telah 

dibuat. 

ii. Pemohon pekerjaan menjejak status permohonan pekerjaan di UKM dengan 

fungsi notifikasi. Status permohonan akan dikemas kini dan dipaparkan di 

laman utama pemohon pekerjaan dan mereka akan dimaklumkan melalui 

fungsi notifikasi di bar navigasi. 

iii. Menyediakan platform untuk Bahagian Sumber Manusia UKM untuk 

membuat tawaran pekerjaan di UKM. Bahagian Sumber Manusia UKM 

akan mengisi maklumat tawaran pekerjaan dan menghantar tawaran 

pekerjaan tersebut supaya pemohon pekerjaan boleh memohon pekerjaan di 

UKM. 

METOD KAJIAN 

Metodologi yang akan digunakan untuk membangunkan sistem ini ialah metodologi 

Incremental. Metodologi ini digunakan kerana pembangunan sebuah sistem mengikut 

metodologi Incremental memerlukan pengguna dan pembangun sistem bekerja 

sepanjang proses pembangunan sistem kerana keperluan pengguna yang sentiasa 

berubah-ubah. Metodologi Incremental juga digunakan kerana sesuai untuk 

membangunkan sistem yang boleh berfungsi dengan baik dalam tempoh masa yang 

panjang. Peringkat yang terdapat dalam metodologi Incremental adalah Analisis, 

Rekabentuk, Pembangunan dan Pengujian. Maklum balas pengguna akan diambil kira 

pada setiap peringkat dalam metodologi Incremental.  

Peringkat-peringkat yang terdapat dalam metodologi Incremental ialah:  

i. Analisis  

Peringkat ini adalah peringkat untuk mengumpulkan keperluan pengguna. Pertemuan 

dengan pengguna sistem akan dirancang. Berdasarkan projek ini, pertemuan dengan 

Pusat Teknologi Maklumat akan diadakan untuk mendapatkan keperluan pengguna 

daripada mereka.  

  

ii. Rekabentuk  

Peringkat ini adalah untuk mereka bentuk model sistem dan antaramuka pengguna. 

Peringkat ini penting untuk visualisasikan sistem yang akan dibangunkan daripada 

pangkalan data kepada antaramuka pengguna. Model sistem yang digunakan adalah 

rajah kes guna, rajah kelas dan rajah turutan. 

iii. Pembangunan  

Peringkat ini adalah untuk permulaan pembangunan sistem UKM Recruit. Aktiviti 

pembangunan sistem seperti pengekodan berlaku pada peringkat ini. Kerangka PHP 

Laravel telah digunakan untuk membangunkan sistem ini. Bahasa pengaturcaraan yang 

digunakan pula adalah HTML, CSS dan PHP. 

iv. Pengujian  

Peringkat ini adalah untuk memeriksa sebarang ralat atau pepijat di dalam sumber kod 

supaya sistem dapat berfungsi dengan baik. Pengujian penggunaan sistem juga 

dijalankan untuk memastikan sistem UKM Recruit yang dibangunkan memenuhi 

keperluan pengguna. Kaedah pengujian fungsi yang dipilih untuk menguji Sistem UKM 

Recruit adalah secara ujian kotak hitam iaitu Pengujian Kes Guna (Use Case Testing) 

Rajah 4.1 menunjukkan model Incremental 

 

Rajah 4.1 

 

5 HASIL KAJIAN 

Pembangunan Sistem Pengambilan Pekerja UKM (UKM Recruit) telah disiapkan dan 

memenuhi objektif yang ditetapkan iaitu menyediakan platform untuk pemohon 

pekerjaan untuk memohon pekerjaan di UKM, pemohon pekerjaan dapat menjejak 

status permohonan pekerjaan di UKM dengan fungsi notifikasi dan menyediakan 

platform untuk Bahagian Sumber Manusia UKM untuk membuat tawaran pekerjaan di 

UKM. Sistem UKM Recruit mempunyai fungsi yang memenuhi objektif kajian 

dipaparkan di dalam rajah di bawah.  

Rajah 5.1 menunjukkan antaramuka pemohon pekerjaan memohon pekerjaan dan 

menjejak status permohonan pekerjaan. Setelah pemohon menghantar permohonan 

pekerjaan, mereka boleh melihat status permohonan mereka di laman yang sama. 

 

Rajah 5.1 Antaramuka Mohon Pekerjaan dan Jejak Status Permohonan 

 

Rajah 5.2 menunjukkan antaramuka Bahagian Sumber Manusia UKM membuat 

tawaran pekerjaan. Bahagian Sumber Manusia UKM akan mengisi maklumat tawaran 

pekerjaan sebelum tawaran pekerjaan berjaya dibuat. 

.  

Rajah 5.2 Antaramuka Membuat Tawaran Pekerjaan 

 

 

Rajah 5.3 menunjukkan Bahagian Sumber Manusia UKM menilai resume pemohon 

pekerjaan dan mengemaskini status permohonan pekerjaan. Bahagian Sumber 

Manusia UKM akan membandingkan maklumat resume dan maklumat tawaran 

pekerjaan sebelum mengemaskini status permohonan. 

Rajah 5.3 Antaramuka Menilai Resume 

 

6 KESIMPULAN 

Sistem UKM Recruit ini dibangunkan untuk memudahkan pemohon pekerjaan 

memohon pekerjaan di UKM. Sistem ini dilengkapi fungsi menjejak status permohonan 

pekerjaan dan notifikasi yang akan memaklumkan pemohon pekerjaan mengenai 

perkembangan permohonan mereka. Sistem UKM Recruit juga membenarkan 

Bahagian Sumber Manusia UKM untuk membuat tawaran pekerjaan kepada pemohon 

pekerjaan. 

